
RESÚMEN 2023 

Un resúmen di e prestashonnan di Kámara di Komèrsio i Industria Boneiru 
durante 2023.

 Kámara di Komèrsio a prosesá en total 826 registrashon nobo i 319 

 kanselashon den Registro Komersial;

 Pa no ménos ku 45 interesado Kámara di Komèrsio a tene e tayer ‘Make 

 your business unshakable in 2023’ pa mènedjernan i hefenan kaminda e 

 partisipantenan a risibí diferente hèrmènt pa identifiká nan kalidatnan komo 

 lidernan resiliente; 

 A organisá diferente kapasitashon di ‘Empresariado na skol’ pa studiantenan  

 di MBO 3 i 4;

 Kámara di Komèrsio tabatin e kapasitashon di Empresariado den Instituto 

 Hudisial Hulanda Karibense (JICN) na su enkargo;

 Djis promé ku elekshon Kámara di Komèrsio a tene un debate elektoral 

 sumamente eksitoso i dinámiko, kaminda a informá 40 empresario riba seis 

 diferente tema tokante e puntonan di bista di e partidonan polítiko na Boneiru;

 Den kolaborashon ku Benelux Intelectual Property (BIP) a organisá un tayer 

 pa empresario tokante importansia di Propiedat Intelektual;



 Kámara di Komèrsio a duna informashon tokante empresariado na hóbennan  

 durante e ‘Global Money Week’ i a duna atenshon tambe na nos muchanan 

 pa medio di partisipashon na ‘Buki di Prèt’, kaminda e tema di aña 2023 

 tabata ‘Hasi negoshi ta e gaming nobo’;

 Huntu ku Kámara di Komérsio Kòrsou, Kámara di Komèrsio Boneiru a tene un  

 webinar tokante ‘Doing Business closer to home – Hasi negoshi mas pegá ku  

 kas’;

 Na benefisio di KvK Academy a organisá un ‘Kick-Off’ ku tur treiner i e 48 

 interesadonan ku a registrá pa e academy;

 Entrega di sertifikado na e ganadónan di KvK Academy ku pa medio di e tarea 

 final ‘Tanki di tribon’ a gana paketenan konsiderabel di premio di vários spònser;

 Meimei di aña 2023 Kámara di Komèrsio, den kolaborashon ku entre otro  

 Servisio di Reino pa Hulanda Empresarial (Rijksdienst voor Ondernemend 

 Nederland - RvO) a lansa Sentro pa Empresariado (Centrum voor Ondernemerschap  

 CvO). Meta di e programa akí ta pa duna guia i sosten na empresarionan 

 den e fase promé ku nan kuminsa i e fase inisial (start up). Stakeholdernan 

 importante a duna nan kompromiso pa realisá un ‘one-stop-shop’ pa 

 empresario.

 Na fin di aña 2023 a surgi un bunita inisiativa entre Bonaire Overheidsgebouwen 
 (BOG) i Kámara di Komèrsio, kaminda pa medio di un akshon úniko ta duna 
 empresarionan oportunidat pa bini na remarke pa eksplotashon di un di e 
 tres kioskonan den e parke di rekreashon ku ta den konstrukshon i ku 
 resientemente a haña e nòmber ‘Isidel Beach Park Bonaire’;

 Konsulta ku e plataforma di NGO pa proyektonan konhunto pa empresario;

 Partisipashon na plataformanan di konsulta manera Diálogo Sentral, Grupo 
 di trabou Tráfiko di Pago Hulanda Karibense i na konsulta ku diferente 
 organisashon di interes;

 E website di KVK i nos kanalnan di medionan sosial ta un fuente importante 
 di informashon pa hopi empresario;

 E Punto di Informashon Medio Ambiente, ku ta un kolaborashon entre Entidat 
 Públiko Boneiru, Ministerio di Infrastruktura i Maneho di Awa i Kámara di 
 Komèrsio Boneiru, diariamente ta duna informashon tokante e Dekreto di 
 Establesimentu i Aktividat (Inrichtingen- en Activiteitenbesluit – AIB) ku ta 
 bai implementá nobo;

 Durante aña 2023 direktiva di Kámara di Komèrsio a hasi vários bishita na 
 diferente stakeholder i ministerio na Hulanda pa papia a base di kontenido 
 tokante asuntunan relevante pa Boneiru; 

 Na fin di aña 2023 Kámara di Komèrsio a emití un enkuesta pa tur empresario 
 registrá pa por komprendé nesesidatnan di nos empresarionan mas mihó i pa 
 por reakshoná mas mihó riba esakinan. Pa medio di e enkuesta akí a midi alabes 
 kon empresarionan ta pensa pa anda ku e oumento di sueldo mínimo legal;

 Relashoná ku e oumento di sueldo mínimo legal entrante 1 di yanüari i 1 di 
 yüli 2024, Kámara di Komèrsio a desaroyá un instrumento di kalkulashon pa 
 yuda empresarionan kalkulá e konsekuensianan di e oumento akí pa nan 
 operashon komersial.      

